Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Tuterako Magdalena elizan 2016an egin beharreko jarduketei buruzkoa. Galdera argitaratu zen 2016ko maiatzaren 6ko 63. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro parlamentu-taldeari atxikitako Alberto Catalán Higueras foru parlamentariak idatziz erantzuteko galdera egin du (9-16/PES-00198) Tuterako Magdalena elizan 2016an egin beharreko jarduketei buruz. Hauxe erantzun dio Kultura, Kirol eta Gazteriako kontseilariak:

Zure galdera dela-eta informatzen dizut 2015ean marraztutako plano berri eta osoa egin eta gero ebaluazio bat egin dela portada lau urtaroetan eta egun osoan zehar eguzkitzeari buruz, berariazko programa informatiko baten bidez, zeinak kontuan hartu baitu aurrean dauden eraikinek egindako itzala.

Gertakari hori erabat aztertu ondoren erabaki da baztertzea eguzkitik babesteko hasierako planteamendua, zeina orain dela bi urte, 2014an, egin baitzen, portada babesteko lehen urratsa egin zenean; alegia, ur-iragazketa eta -isurketa ekidite aldea teilatua konpondu zenean. Ondare Historikoaren Zerbitzuak beste monumentu batzuetan egindako babes-egiturek ez dute arazoa modu orekatu eta nahikoan konpontzen; hori dela-eta, albo-pantaila begetal bat eratzea ebaluatzen ari da –horrek ere baditu bere mugak–, zeina merkeagoa ere izanen baitzen.

Hori jakinarazten dizut Nafarroako Parlamentuko Erregelamenduaren 194. artikuluan xedatutakoa betetzeko.

